“Ўзсаноатқурилишбанк” АТБни 2021 йилдаги фаолияти якунлари тўғрисида маълумот
Ҳисобот йилида мижозларни қўллаб-қувватлаш, уларга сифатли хизмат кўрсатиш ва банк фаолиятини трансформация қилиш жараёнида олиб борилган ишлар банкнинг молиявий барқарорлигини мустаҳкамлашга, 2021 йил учун белгилаб олинган мақсадларга эришишга имконият яратди.

Умумий капитал 996,5 млрд.сўмга ёки 15%га оширилиб, 7,7 трлн.сўмга етказилди. Жами активлар 7,5 трлн.сўмга ёки 15%га кўпайиб, 56,5 трлн.сўмни ташкил қилди.  Активлар таркибида даромад келтирувчи активлар ҳажми 4,1 трлн.сўмга ёки 10%га ортиб, 44,9 трлн.сўмни ташкил қилди. 
Кредит қўйилмалари 3,2 трлн.сўмга ёки 8%га ортиб, 43,1 трлн.сўмни ташкил қилди. 
2021 йилда 16,9 трлн.сўм кредитлар ажратилди. Мазкур кредитларни 11,8 трлн.сўми корпоратив бизнесга, 3,4 трлн.сўми кичик ва ўрта бизнесга, 1,7 трлн.сўми чакана бизнесга йўналтирилди.

605 млрд.сўмлик ипотека, 813 млрд.сўм микроқарз, 220 млрд.сўм автокредит, 53 млрд.сўм овердрафт, 7 млрд.сўм бошқа истеъмол кредитлари молиялаштирилди. 

Кредит портфелида хорижий валютадаги кредитлар улуши 65,1%ни ташкил қилди. Фоизли маржа ставкаси 3,9%дан 4,6%га кўтарилди.

Кредит портфелини муддат жиҳатидан ҳам диверсификация қилиш ишлари давом эттирилди. Қисқа муддатли кредитлар 482 млрд.сўмга ортиб, 5,3 трлн.сўмни ташкил қилди.

Банкда доимий равишда он-лайн тартибда кўрсатилаётган хизматлар ҳажми тобора ортиб бормоқда.

Чакана кредитларнинг 56 фоизи он-лайн тартибда амалга оширилиб, 660 млрд.сўм овердрафт ва микроқарзлар ажратилди. Аҳоли омонатларининг 647 млрд.сўми мобил илова орқали қабул қилинди. 
Масофавий хизматлардан фойдаланувчилар сони 1,5 баробарга ёки 952 минг тага ортиб, 2,7 млн.нафарга, шундан хўжалик субъектлари бўйича 21 фоизга ўсиб 
48 минг тага, жисмоний шахслар бўйича 57 фоизга ўсиб 2,6 млн. тага етди. 
Муомаладаги пластик карталар сони 1,2 баробарга ортиб 1,55 млн.донани, ўрнатилган терминаллар 33,3 минг тани, банкомат ва инфокиосклар 11 фоизга ортиб 470 тани ташкил қилди.
Республиканинг турли худудларида барча турдаги хизматларни кўрсатувчи замонавий банк хизматлари марказлари сони 46 тага, смарт-офислар сони 97 тага етказилди. Филиаллар сони 44 тани ташкил қилди.
Депозит базаси 11%га ёки 1,2 трлн.сўмга ортиб, 12,6 трлн.сўмни ташкил қилди.
Депозит базаси таркибида талаб қилиб олингунча депозитлар 63%дан 49%га камайди, муддатли депозитлар 37%дан 51%га ортди. 

Хорижий валютадаги депозитлар улуши 63%дан 52%га камайди.
Банк хизматлари кўламини кенгайтириш, янги хизмат турларини жорий қилиш, даромад келтирувчи активлар улушини ошириш ҳисобига, 6,6 трлн.сўмлик даромад олинди ҳамда 998,2 млрд.сўм соф фойда кўрилди.

Фоизли даромадлар 4,5 трлн.сўмни, фоизсиз даромадлар 2,2 трлн.сўмни ташкил қилди.
Соф комиссион даромад 326 млрд.сўмга ўсиб 1,7 трлн.сўмни, соф операцион даромад 769 млрд.сўмга ортиб 3,8 трлн. сўмни ташкил қилди.

Активлар рентабеллиги (ROA) 2021 йилда 2%га, капитал рентабеллиги (ROE) 13,8%га етди, операцион самарадорлик (CIR) 29,6%ни ташкил қилди.

Ўтган даврда Марказий банк ва халқаро молия институтлари томонидан белгиланган меъёрларга риоя қилинди. 

Жумладан, капитал етарлилиги 15,8%ни, 1-даражали капитал етарлилиги 12,5%ни, левераж 10,3%ни ташкил қилди. 

Банкнинг молиявий барқарорлигини таъминлаш бўйича кўрилган чоралар натижасида “Фитч рейтингс” хамда “Стандарт энд пурс” халқаро рейтинг агентликлари томонидан банкка “БАРҚАРОР” прогнози билан  “ВВ-” “барыарор” рейтинг баҳоси берилди.

